
Afirmasaun: Sumariu Kazu tuirmai ne’e deskreve faktu sira no prosesu iha tribunal
tuir JSMP nia monitorizasaun independente, no deklarasaun ne’ebé parte sira fo
iha tribunal nia laran. Informasaun ne’e la reprezenta JSMP nia hanoin hanesan
instituisaun ida.

JSMP kondena maka’as forma violénsia hotu-hotu, liuliu hasoru feto no ema
vulneravel. JSMP afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Distrital Oekusi

1. Total kazu ne’ebé JSMP monitoriza: 8*

Tipu kazu Tipu kazu NUmeru
Artigu 145 Kédigu Pendl (KP), ﬁfensa ba integridade fizika simples
> . 0 natureza violénsia domeéstika no

konjuga ho artigu 2, 3, no tipu ilisitu sira kona-ba violénsia 6
35(b) no 36 (LKVD) doméstika.

Artigu 145 (KP) Ofensa ba integridade fizika simples 2
Totél 8

2. Total desizaun ne’ebé JSMP monitoriza : 2

Tipu desizaun Artigu Numeru
Prizaun Artigu 66 KP -
Suspensaun ba prizaun nia Artigu 68 KP )
ezekusaun
Admoestasaun Artigu 82 KP -
Omologa pedidu dezisténsia >
keixa

Total 2

! JSMP monitoriza kazu ualu (8) tuir total kazu ne’ebé TDO konsege julga iha médiu Janeiru 2021 depoisde kuaze semana rua
resin hahu husi inisiu fulan Janeiru ne’e TDO la hala’o julgamentu hanesan babain tanba ofisial justisa sira ne’ebé iha hela Dili la
bele fila ba Oekusi. Ofisial justisa sira la fila ba Oekusi tanba Estadu suspende operasaun ré ba mai Dili-Oekusi impaktu husi ema
na’in tolu ne’ebé tama ba Oekusi konfirmadu pozitivu sofre moras COVID-19.

3. Total kazu sira ne’ebé adia tuir JSMP monitorizasaun : 2

Razaun adiamentu Numeru
Prokurador la marka prezensa tanba foin simu notifikasaun husi 1
tribundl hodi reprezenta lezada ba kazu VD

Notifikadu maibé arguidu no lezada sira mak la marka prezensa 1
Totél 2

4. Totél kazu sira ne’ebé kontinua prosesu tuir JSMP nia monitorizasaun : 4
B. Deskrisaun sumariu julgamentu ba desizaun kazu sira:

1. Krime ofensa ba integridade fizika simples

NU. Prosesu : 0065/20.0ESIC

Kompozisaun Tribunal : Singular

Juis : Dr. Yudi Pamukas

Prokurador : Dr. Pedro Baptista Aleixo dos Santos
Defeza : Dr. Calisto Tout

Desizaun : Omologa pedidu dezisténsia keixa

Iha 25 Janeiru 2021, Tribunal Distrital Oekusi prezide julgamentu tentativa konsiliasaun
ba krime ofensa ba integridade fizika simples ne’ebé envolve arguidu Mario Queno
hasoru lezadu Ignasio Falo, iha Suku Nipani, Sub-distritu Pante-makasar, Distritu
Oekusi.

Akuzasaun Prokurador

Prokuraddr akuza katak iha 22 Abril 2020, iha oras tuku 21:00 kalan, arguidu ho nia
maluk sira duni tuir ema ida ho naran Antonio Coa no sira baku lisuk ema ne’e. Ho
nune’e lezadu no Jorge Bana ba sori tiha no dehan ba arguidu Mario Queno atu la bele
baku ona Antonio Coa, maibé arguidu hatan katak “hau manas hanesan ne’e, asu la
bele kaer hau,”. Depoisde hatan tiha nune’e arguidu kontinua tuku dala ida ho maka’as
iha lezadu nia ibun rezulta kanek, ran no bubu. Kazu ne’e aneksa ho relatériu médiku
husi Ospital Referal Oekusi no fotografia husi polisia.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa.

Produsaun ba prova sira

Bazeia ba artigu 262 Kodigu Prosesu Penal (KPP) kona-ba tentativa ba konsiliasaun,
nune’e antes tama ba julgamentu produsaun ba prova, juis husu atu halo tentativa
konsiliasaun ba arguidu ho lezadu.

Iha prosesu tentativa konsiliasaun ne’e, lezadu hakarak dame ho arguidu maibé husu
ba arguidu atu la bele repete tan hahalok hanesan hasoru lezadu ka ema seluk iha
futuru. Alende ne’e, arguidu més konkorda ho pedidu lezadu nian no deklara katak



arrepende ninia hahalok no promete sei la repete tan hahalok hanesan iha futuru.
Bazeia ba konkordansia ne’e, lezadu husu ba tribunal atu deziste tiha ninia-keixa
hasoru arguidu.

Alegasaun final
Prokuraddr no defeza apresia akordu dame ne’ebé parte rua deside ona no husu ba
tribunal atu omologa prosesu ne’e.

Desizaun
Bazeia ba akordu dame husi parte rua no pedidu dezisténsia husi lezada no lezadu,
tribunal konklui prosesu ne’e no omologa akordu dame ba prosesu refere.

2. Krime ofensa ba integridade fizika simples

NU. Prosesu : 0125/17.0ESIC

Kompozisaun Tribunal : Singular

Juis : Dr. Yudi Pamukas

Prokurador : Dr. Pedro Baptista Aleixo dos Santos
Defeza : Dr. Jodo Ndun (advogadu privadu)
Desizaun : Omologa pedidu dezisténsia keixa

Iha 27 Janeiru 2021, Tribunal Distritdl Oekusi prezide julgamentu tentativa konsiliasaun
ba krime ofensa ba integridade fizika simples ne’ebé envolve arguidu Baek Jon Haek
(Sidadaun Koreia Sul) hasoru lezadu Fernando Dos Remedios nu’udar nia funsionariu
iha komparfia konstrusaun, iha Aldeia Santa-rosa, Suku Costa, Sub-distritu Pante-
makasar, Distritu Oekusi.

Akuzasaun Prokurador

Prokurador akuza katak iha 01 Jullu 2017, iha oras tuku 08:40 dadeer, arguidu tuku
dala ida ho maka’as iha kapasete ne’ebé lezadu uza hela to’o kapasete monu sai husi
lezadu nia ulun rezulta moras maka’as iha lezadu nia kakorok no ulun. Arguidu més
dudu lezadu nia hirus-matan rabat ba meza leten halo lezadu monu no ulun parte kotuk
kona iha didin kontainer nian no rezulta bubu.

Antes krime ne’e akontese arguidu husu ba lezadu kona-ba lezadu ninia karta
avaliasaun serbisu nian no lezadu responde katak iha hela pasta laran no depoisde fui
hotu fondasi mak entrega ba arguidu. Maibé arguidu la satisfas ho lezadu ninia
resposta ne’e no komete aktu sira ne’e hasoru lezadu. Kazu ne’e aneksa ho relatériu
médiku husi Ospital Referal Oekusi no fotografia husi polisia.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa.

Produsaun ba prova sira

Bazeia ba artigu 262 KPP kona-ba tentativa ba konsiliasaun, nune’e antes tama ba
julgamentu produsaun ba prova, juis husu atu halo tentativa konsiliasaun ba arguidu ho
lezadu.



Iha prosesu konsiliasaun ne’e, lezadu hakarak dame malu ho arguidu tanba antes ne’e
sira dame malu ona, maibé lezadu husu ba arguidu atu la repete ninia hahalok ne’e ba
ema seluk ne’ebé serbisu iha komparia ne’e. Alende ne’e, arguidu ne’ebé f6 konfiansa
tomak liuhusi nia advogado konkorda ho pedidu lezadu nian. Tanba ne’e, lezadu husu
ba tribundl atu deziste tiha ninia-keixa hasoru arguidu.

Alegasaun final
Prokurador no defeza apresia akordu dame ne’ebé parte rua deside ona no husu ba
tribunal atu omologa prosesu ne’e.

Desizaun
Bazeia ba akordu dame husi parte rua no pedidu dezisténsia husi lezadu, tribunal
konklui prosesu ne’e no omologa akordu dame ba prosesu refere.

Atu hetan informasaun kompleitu, favér kontaktu:

Ana Paula Marcal
Diretora Ezekutiva JSMP

